Sashen Hulda da Jama’a, Karamin Ofishin Jakadancin Amirka,
Lamba 2, Titin Walter Carrington, Akwatin Gidan Waya, 554, Legas.
Wayar Tarho: 01-4603400. Yanar-gizo: http://nigeria.usembassy.gov

SANARWA 17 ga watan Mayun 2016

Don gaggauta bugawa

Amirka Ta Bai wa Hukumar NDLEA Motoci Goma Sha Daya
Don Kara Magance Fataucin Miyagun Kwayoyi A Nijeriya

Daga dama, zuwa hagu, Babban Jami’in Harkokin Jakadancin Kasar Amirka ne, Francis John Bray; sai
Shugaban, kuma Babban Jami’in Hukumar YaKar Fatauci da Yin Amfani da Miyagun Kwayoyi, (NDLEA),
Kanar Muhammad Mustapha Abdallah; tare da Babbar Darektar Hukumar ta NDLEA, Uwargida Roli
Bode-George; a lokacin da Babban Jami’in Harkokin Jakadancin na Kasar Amirka, dake Birnin Legas,
ke bayar da gudunmawar motocin a-kori-kurar, goma sha daya, ga hukumar ta NDLEA, a ranar Talata,
17 ga watan Mayun 2016: Karamin Ofishin Jakadancin Amirka, dake Legas ne ya bayar da hotunan.

Bisa ga wani bangare na ci gaba da irin tallafin da Amirka ke bai wa gwamnati da
jama’ar Nijeriya, Kasar ta Amirka, a yau, ta bayar da motocin a-kori-kura, goma
sha daya ga Hukumar YaKI da Fataucin Miyagun Kwayoyi, (NDLEA) domin
gudanar da aikinta. Motocin, sune gudunmawar kwanan nan, da Kasar ta Amirka ta
bai wa Hukumar ta NDLEA, domin taimaka ma ta, bisa ga KoKarinta na yaKar
fataucin miyagun Kwayoyi.

“Kasar Amirka za ta ci gaba da tallafa wa hukumar ta NDLEA, da ma Kasar
Nijeriya, wajen magance yawaitar fataucin miyagun Kwayoyi, da kuma yin amfani
da su. Wannan, wata dawainiya ce, da ta rataya a wuyan duk wata Kasar dake
gudanar da mulkin demokradiyya,” in ji Babban Jami’in Harkokin Jakadancin
Kasar Amirka, Francis John Bray, wanda ya miKa motocin ga Shugaba, kuma



Babban Jami’in Hukumar ta NDLEA, Kanar Muhammad Mustapha Abdallah, mai
ritaya, a Birnin Legas.

Tun lokacin da aka kafa hukumar ta NDLEA, a 1990, Ofishin Jakadancin Kasar
Amirka, a Nijeriya, ke hada hannu da hukumar ta NDLEA, da kuma Kara ingancin
taimakon hadin gwiwarta da Kasar Amirka, na magance fataucin miyagun
Kwayoyi, a Nijeriya.

A cikin shekaru hudun da suka wuce, Kasar Amirka, ta bayar da fiye da dolar
Amirka miliyan goma, wajen bayar da horo da kuma kayayyakin aiki ga hukumata
ta NDLEA.

Karamin Jakadan Ofishin Jakadancin na Amirka, dake Birnin Legas, tare da hadin
gwiwar Rundunar Tsaron Nahiyar Afrika ta Kasar Amirka, (U.S. AFRICOM), da
ma Ofishin Tilasta Harkokin Yin Aiki da Dokar Haramta Fataucin Miyagun
Kwayoyi ta Duniya, ke gudanar da ayyukan bayar da horarwa fiye da 100, tun
shekarar 2013, ga hukumar ta NDLEA, da kuma horar da dalibai har dubu daya da
580. Hukumar ta kuma samu horo game da leKen asiri, da tattara shaida, da kuma
gudanar da wadansu dabaru, da Kwarewa, da kuma koyar da masu koyar da

ayyuka.

A wajen karbar wadannan motocin na a-kori-kura, shugaban, kuma babban jami’in
na Hukumar ta NDLEA, Kanar Muhammad Mustapha Abdallah, ya yi hasashen
cewa wadannan motocin za su taimaka wa hukumar ta yaKar fataucin miyagun
Kwayoyi, dangane da wannan mummunar sana’a.

“Muna sane da irin taimako da tallafin da muke samu daga Kasar ta Amirka, kuma
muna sane da irin dukan nasarorin da muke samu,” in ji shugaban na hukumar ta

NDLEA, Kanar Muhammad Mustapha Abdallah.

HiH



